‘Mini Dhaka’ kena serbu lagl

Kuala Lumpur: Selepas hampir
setahun, pihak berkuasa sekali
lagi menyerbu tempat kunjungan
warga asing terutama Bangla-
desh dikenali ‘Mini Dhaka’ di
Jalan Silang di sini dalam usaha
membanteras penjaja asing.

Dalam kenyataan, Dewan Ban-
daraya Kuala Lumpur (DBKL)
berkata, Jabatan Penguat kuasa
mengambil tindakan tegas ter-
hadap peniaga jalanan asing
dalam tiga serbuan di kawasan
berkenaan dalam siri serbuan.

*Operasi menyaksikan 22 pe-
nyitaan segera. Tindakan di-
ambil mengikut Peraturan Pe-
lesenan Peniaga Jalanan 2016,”
katanya.

DBKL berkata, semua barang
yang disita dibawa ke depot di
Cheras untuk rekod dan doku-
mentasi.

Pada 5 Januari lalu, pasukan
penguat kuasa DBKL menyer-
bu tempat sama atau kawasan
yvang merangkumi Jalan Silang
dan Lebuh Pudu, dalam operasi
yang menyasarkan perniagaan
yang dimiliki dan dikendalikan
oleh warga asing.

Pasukan penguat kuasa bertin-
dak terhadap 29 premis niaga
kerana menghalang laluan
awam, manakala premis lain
yang dikendalikan oleh warga
asing dan barang 20 penjaja tan-
palesen disita.

Serbuan yang membabitkan
300 pegawai juga menyasarkan
Masjid India dan Jalan Petaling.

DBKL semalam juga menyita
sembilan jualan penjaja warga
asing yang menjalankan pernia-
gaan tanpa lesen di Jalan Jernai
1 dan Jernai 3, Medan Idaman,
Gombak.

Operasi ini dijalankan Pejabat

Antara penjaja warga asing yang bernlaga di sekltar kawasan ]alan
Silang, Petaling, Kuala Lumpur.

DBKL Cawangan Wangsa Maju.

“Tindakan sita serta-merta
dilaksanakan. Tindakan diambil
di bawah UUK Pelesenan Penjaja
(WPKL) 2016.

“Semua barangan yang di-
sita dibawa ke Setor Sitaan Ja-
lan Lombong, Taman Miharja
Cheras untuk tindakan rekod
dan dokumentasi,” katanya.

“Sebarang aduan, orang awam
boleh berhubung atau menyalur-
kan maklumat di pautan https://
adukl.dbkl.gov.my/,” katanya.

Keratan
akhbar BH,

6 Januari
lalu.




